
Hitz beste 

Anjel Lertxundi 

Deabrua 

Denbora dezente emana naiz ahozko ipuingintza aztertzeari, eta bazter orotan topatzen bainuen deabrua, demonologian ere interesatu nintzen. Kontu bitxi asko ikasteaz gainera, Corrado Balducciren berri izan nuen. Vatikanoko exorzista famatua eta demonologian aditua, deabruak mundu modernoan egiten omen dituen agerpenei buruzko kezka zuen bere lanen giltzarri. 

Deabrurik balego, non eta nola manifestatuko litzatekeen gaur, nik ez nuke zalantzarik: diruaren aldarean. Begi-bistakoa da, ordea, ez naizela Balducci: exorzistak uste zuen rockaren bidez manifestatzen dela deabru modernoa, rocka duela Txerrenek bere mezu subliminalak hedatzeko modu sutsuena. 

Balducci hil berri dela jakinik, irudimenak txango deabrutua egin dit hileta-elizkizuneraino: gregoriano musikari gailenduz, diru eskean dabilen rock talde bat ari da eliz atarian Rollings-en Sympathy for the devil (Deabruarenganako sinpatia) kantatzen. 

